
ಅಲ್ಲಾಹನ ಸಂದೇಶವಾಹಕರು (ಅವರ ಮೇಲೆ ಅಲ್ಲಾಹನ ಕೃಪೆ ಮತ್ತು
ಶಾಂತಿಯಿರಲಿ) ನಮಾಝ್ ಅನ್ನು 'ತಕ್ಬೀರ್' (ಅಲ್ಲಾಹು ಅಕ್ಬರ್

ಎಂದು ಹೇಳುವ) ಮೂಲಕ ಮತ್ತು ಕುರ್ಆನ್ ಪಾರಾಯಣವನ್ನು 'ಅಲ್-ಹಮ್ದು
ಲಿಲ್ಲಾಹಿ ರಬ್ಬಿಲ್ ಆಲಮೀನ್' (ಸೂರ ಅಲ್-ಫಾತಿಹಾ) ಮೂಲಕ

ಆರಂಭಿಸುತ್ತಿದ್ದರು

ಸತ್ಯವಿಶ್ವಾಸಿಗಳ ಮಾತೆ ಆಯಿಷಾ (ಅಲ್ಲಾಹು ಅವರ ಬಗ್ಗೆ ಸಂಪ್ರೀತನಾಗಲಿ) ರಿಂದ ವರದಿ: ಅವರು
ಹೇಳಿದರು: "ಅಲ್ಲಾಹನ ಸಂದೇಶವಾಹಕರು (ಅವರ ಮೇಲೆ ಅಲ್ಲಾಹನ ಕೃಪೆ ಮತ್ತು ಶಾಂತಿಯಿರಲಿ) ನಮಾಝ್

ಅನ್ನು 'ತಕ್ಬೀರ್' (ಅಲ್ಲಾಹು ಅಕ್ಬರ್ ಎಂದು ಹೇಳುವ) ಮೂಲಕ ಮತ್ತು ಕುರ್ಆನ್ ಪಾರಾಯಣವನ್ನು 'ಅಲ್-
ಹಮ್ದು ಲಿಲ್ಲಾಹಿ ರಬ್ಬಿಲ್ ಆಲಮೀನ್' (ಸೂರ ಅಲ್-ಫಾತಿಹಾ) ಮೂಲಕ ಆರಂಭಿಸುತ್ತಿದ್ದರು. ಅವರು
'ರುಕೂ' ಮಾಡಿದಾಗ, ತಮ್ಮ ತಲೆಯನ್ನು (ತುಂಬಾ) ಮೇಲಕ್ಕೆ ಎತ್ತುತ್ತಿರಲಿಲ್ಲ ಮತ್ತು (ತುಂಬಾ)

ತಗ್ಗಿಸುತ್ತಿರಲಿಲ್ಲ, ಬದಲಿಗೆ (ಅವೆರಡರ) ನಡುವೆ (ಸಮವಾಗಿ) ಇರಿಸುತ್ತಿದ್ದರು. ಅವರು
ರುಕೂವಿನಿಂದ ತಮ್ಮ ತಲೆಯನ್ನು ಎತ್ತಿದಾಗ, ನೇರವಾಗಿ ನಿಲ್ಲುವವರೆಗೆ ಸುಜೂದ್

ಮಾಡುತ್ತಿರಲಿಲ್ಲ. ಅವರು (ಮೊದಲ) ಸುಜೂದ್ನಿಂದ ತಮ್ಮ ತಲೆಯನ್ನು ಎತ್ತಿದಾಗ, ನೇರವಾಗಿ
ಕುಳಿತುಕೊಳ್ಳುವವರೆಗೆ (ಎರಡನೇ) ಸುಜೂದ್ ಮಾಡುತ್ತಿರಲಿಲ್ಲ. ಅವರು ಪ್ರತಿ ಎರಡು ರಕಅತ್ಗಳಲ್ಲಿ

(ಕುಳಿತಾಗ) 'ಅತ್ತಹಿಯ್ಯಾತ್' ಹೇಳುತ್ತಿದ್ದರು. ಅವರು ತಮ್ಮ ಎಡಗಾಲನ್ನು ಹಾಸಿ (ಅದರ ಮೇಲೆ
ಕುಳಿತು), ತಮ್ಮ ಬಲಗಾಲನ್ನು ನೆಟ್ಟಗೆ ಇಡುತ್ತಿದ್ದರು. ಅವರು 'ಉಖ್ಬತು ಶ್ಶೈತಾನ್' (ಶೈತಾನನ

ಕೂರುವಿಕೆ) ಅನ್ನು ನಿಷೇಧಿಸುತ್ತಿದ್ದರು. ಒಬ್ಬ ವ್ಯಕ್ತಿಯು ತನ್ನ ತೋಳುಗಳನ್ನು,
ಕಾಡುಪ್ರಾಣಿಯು ಹಾಸುವಂತೆ (ನೆಲದ ಮೇಲೆ) ಹಾಸುವುದನ್ನು ನಿಷೇಧಿಸುತ್ತಿದ್ದರು. ಅವರು ನಮಾಝ್

ಅನ್ನು 'ತಸ್ಲೀಮ್' (ಸಲಾಮ್ ಹೇಳುವ) ಮೂಲಕ ಮುಗಿಸುತ್ತಿದ್ದರು".
[صحيح] [رواه مسلم]

ಸತ್ಯವಿಶ್ವಾಸಿಗಳ  ಮಾತೆ  ಆಯಿಷಾ  (ಅಲ್ಲಾಹು  ಅವರ  ಬಗ್ಗೆ  ಸಂಪ್ರೀತನಾಗಲಿ)  ರವರು  ಪ್ರವಾದಿಯವರ  (ಅವರ
ಮೇಲೆ  ಅಲ್ಲಾಹನ  ಕೃಪೆ  ಮತ್ತು  ಶಾಂತಿಯಿರಲಿ)  ನಮಾಝ್ನ  ಬಗ್ಗೆ  ತಿಳಿಸುತ್ತಿದ್ದಾರೆ.  ಅವರು  (ಪ್ರವಾದಿ)
ತಮ್ಮ  ನಮಾಝ್  ಅನ್ನು  'ತಕ್ಬೀರತುಲ್  ಇಹ್ರಾಮ್'  ಮೂಲಕ  ಪ್ರಾರಂಭಿಸುತ್ತಿದ್ದರು,  ಅಂದರೆ:  “ಅಲ್ಲಾಹು
ಅಕ್ಬರ್” ಎಂದು ಹೇಳುತ್ತಿದ್ದರು. ನಂತರ ಪಾರಾಯಣವನ್ನು ಸೂರ ಅಲ್-ಫಾತಿಹಾ ಮೂಲಕ ಆರಂಭಿಸುತ್ತಿದ್ದರು:
“ಅಲ್ಹಮ್ದು  ಲಿಲ್ಲಾಹಿ  ರಬ್ಬಿಲ್  ಆಲಮೀನ್…”  ನಿಂತುಕೊಂಡ  ನಂತರ  ಅವರು  ರುಕೂ  ಮಾಡಿದಾಗ,  ರುಕೂವಿನ
ಸಮಯದಲ್ಲಿ  ತಮ್ಮ  ತಲೆಯನ್ನು  ಮೇಲಕ್ಕೆ  ಎತ್ತುತ್ತಿರಲಿಲ್ಲ  ಅಥವಾ  ತಗ್ಗಿಸುತ್ತಿರಲಿಲ್ಲ,  ಬದಲಿಗೆ
ಅದನ್ನು ಸಮವಾಗಿ ಮತ್ತು ನೇರವಾಗಿ ಇಡುತ್ತಿದ್ದರು. ಅವರು ರುಕೂವಿನಿಂದ ತಮ್ಮ ತಲೆಯನ್ನು ಎತ್ತಿದಾಗ,
ಸುಜೂದ್  ಮಾಡುವ  ಮೊದಲು  ನೇರವಾಗಿ  ನಿಲ್ಲುತ್ತಿದ್ದರು.  ಅವರು  ಮೊದಲ  ಸುಜೂದ್ನಿಂದ  ತಮ್ಮ  ತಲೆಯನ್ನು
ಎತ್ತಿದಾಗ,  ನೇರವಾಗಿ  ಕುಳಿತುಕೊಳ್ಳುವವರೆಗೆ  ಎರಡನೇ  ಸುಜೂದ್  ಮಾಡುತ್ತಿರಲಿಲ್ಲ.  ಅವರು  ಪ್ರತಿ
ಎರಡು  ರಕಅತ್ಗಳ  ನಂತರ  'ತಶಹ್ಹುದ್'ಗಾಗಿ  ಕುಳಿತುಕೊಳ್ಳುತ್ತಿದ್ದರು  ಮತ್ತು:  “ಅತ್ತಹಿಯ್ಯಾತು
ಲಿಲ್ಲಾಹಿ  ವಸ್ಸಲವಾತು  ವತ್ತಯ್ಯಿಬಾತ್…”  ಎಂದು  ಹೇಳುತ್ತಿದ್ದರು.  ಅವರು  ಎರಡು  ಸುಜೂದ್ಗಳ  ನಡುವೆ
ಅಥವಾ  (ಮೊದಲ)  ತಶಹ್ಹುದ್ಗಾಗಿ  ಕುಳಿತಾಗ,  ತಮ್ಮ  ಎಡ  ಪಾದವನ್ನು  ಹಾಸಿ  ಅದರ  ಮೇಲೆ
ಕುಳಿತುಕೊಳ್ಳುತ್ತಿದ್ದರು ಮತ್ತು ತಮ್ಮ ಬಲ ಪಾದವನ್ನು ನೆಟ್ಟಗೆ ಇಡುತ್ತಿದ್ದರು. ನಮಾಝ್ ಮಾಡುವವನು
ತನ್ನ  ನಮಾಝ್ನಲ್ಲಿ  ಶೈತಾನನು  ಕುಳಿತುಕೊಳ್ಳುವಂತೆ  ಕುಳಿತುಕೊಳ್ಳುವುದನ್ನು  ಅವರು

ನಿಷೇಧಿಸುತ್ತಿದ್ದರು.  ಅದು  ಹೇಗೆಂದರೆ,  ತನ್ನ  ಎರಡೂ  ಪಾದಗಳನ್ನು  ನೆಲದ  ಮೇಲೆ  ಹಾಸಿ,  ತನ್ನ
ಹಿಮ್ಮಡಿಗಳ  ಮೇಲೆ  ಕುಳಿತುಕೊಳ್ಳುವುದು,  ಅಥವಾ  ತನ್ನ  ಪೃಷ್ಠವನ್ನು  ನೆಲಕ್ಕೆ  ತಾಗಿಸಿ,
ಮೊಣಕಾಲುಗಳನ್ನು  ಎತ್ತಿಟ್ಟು,  ನಾಯಿಯು  ಕುಳಿತುಕೊಳ್ಳುವಂತೆ  ಕೈಗಳನ್ನು  ನೆಲದ  ಮೇಲೆ  ಇಡುವುದು.
ಅದೇ  ರೀತಿ  ನಮಾಝ್  ಮಾಡುವವನು  ಸುಜೂದ್ನಲ್ಲಿ,  ಕಾಡುಪ್ರಾಣಿಗಳು  ಹಾಸುವಂತೆ  ತನ್ನ  ಎರಡೂ
ತೋಳುಗಳನ್ನು  ನೆಲದ  ಮೇಲೆ  ಹಾಸುವುದನ್ನು  (ನಿಷೇಧಿಸುತ್ತಿದ್ದರು).  ಅವರು  ತಮ್ಮ  ನಮಾಝ್  ಅನ್ನು
ತಸ್ಲೀಮ್  ಮೂಲಕ  ಮುಗಿಸುತ್ತಿದ್ದರು.  ಅಂದರೆ,  “ಅಸ್ಸಲಾಮು  ಅಲೈಕುಮ್  ವ  ರಹ್ಮತುಲ್ಲಾಹ್”  ಎಂದು
ಬಲಗಡೆಗೆ  ಒಮ್ಮೆ  ಮತ್ತು  ಎಡಗಡೆಗೆ  ಇನ್ನೊಮ್ಮೆ  ಹೇಳುತ್ತಿದ್ದರು.

